Yvirlýsing 
Yvirlýsing frá fundi millum kommunustýrini í Kommunusamskipan Føroya í Klaksvík fríggjadagin 26. februar 2010
1 Tíðarætlan

· umskipanin eigur ikki at verða sett í verk fyrr enn 1. januar 2013

· tíðarætlan fyri umskipanina eigur sum skjótast at verða samtykt av løgtinginum soleiðis, at talan er um skipaða heildartilgongd

· løgtingssamtyktin er prinsippiell politisk avgerð um høvuðstættirnar í umskipanini soleiðis, at landsstýrið og kommunurnar greitt vita, 

· hvørjar uppgávur skulu leggjast til kommunurnar, 

· hvussu hesar skulu fíggjast, og 

· hvussu kommunali bygnaðurin skal skipast

2 Bygnaður

· Kommunusamanlegging skal fara fram sjálvboðin

· Tó skal freist setast á eitt evsta mark, har kommunur skulu hava skipað seg í burðardyggar eindir

3 Fígging

· Afturberingarskipan, sum verður mælt til í kommunuálitinum, er saman við broyttum skattabýti millum land og kommunur fyrsta stig, 
· Ein millumkommunal javningarskipan, ið fevnir bæði um inntøkujavning og útreiðslujavning, verður gjørd. Men fyrst er neyðugt at gera ein neyvari lýsing av fyrimunum og vansum við einari slíkari skipan, har eisini skuldarspurningurin hjá kommununum verður tikin við.
Krøv til skipanina

· skipanin eigur at vera einføld og gjøgnumskygd

· skipanin má ikki at darva framburði og vøkstri

· skipanin eigur í fyrsta lagi at verða sett í verk, tá ið kommunali bygnaðurin er komin uppá pláss, samstundis sum fyrsta stóra málsøkið verður lagt til kommunurnar

· Kommunurnar taka ikki undir við blokkskipan

4. Málsøki 

· Farið verður undir at fyrireika eitt greiðari uppgávu – og ábyrgdarbýti á fólkaskúla og eldraøkinum 

· Til tess at kommunurnar skulu verða eins førar fyri at yvirtaka málsøki, skal metti útreiðslutørvurin hjá kommununum komandi 10 árini gerast upp, og peningur fylgja við, við støði í verandi virksemi og ætlaðum menningarátøkum ella broytingum.
5 Avgerðarrætturin

avgerðarrætturin eigur at fylgja við málsøkinum – bæði fíggjarligt og fyrisitingarligt
· lógarverkið eigur tí at virða kommunala sjálvræðið soleiðis, at lógarkravd tilboð og rættindi borgarans kunnu skipast og tillagast eftir staðbundna tørvinum og umstøðunum

· kommunurnar eiga framhaldandi at varðveita rættin til sjálvar at áseta egið skattastig og inntøkugrundarlag annars, eitt nú í mun til brúkaragjøld

· kommunurnar eiga framhaldandi sjálvar at áseta sítt egna rakstrar- og íløgustøði

    6  Tilgongdin
· Øll umskipanartilgongdin eigur at verða gjørd í neyvum samstarvi og samráðing millum land og kommunur
· Kommunurnar skulu vera við í allari tilgongdini – ikki bert sum hoyringspartur, men politikformulerandi, tvs sita við borðið, har loysnirnar verða tilevnaðar og avgerðirnar verða tiknar
· Tilgongdin og umskipanin skal grundfestast væl politiskt, so at grundarlagið fyri fyrisitingarligu verksetingini er greitt

· onnur málsøki, sum kunnu leggjast til kommunurnar, eiga eisini at verða tikin við í tilgongdina  
· Komið skal verða á mál við fyrireikingunum av kommununalu umskipanini í inniverandi kommunuvalskeiði

